
Liburuxka honetan jasota dauden baliabideak eskolan ahozkotasuna modu ezberdinetan lantzeko erremintak dira. Irakasleak libreki erabil ditzake, edo, baita ere aprobetxa ditzake “Ipuinak kontatzeko gida” zein “Txisteak kontatzeko gida” liburuxketako edukiak lantzeko.

	IPUIN, KANTU ETA FORMULEN BILDUMA
	

	“Urrezko giltza” 

(Liburua eta CDa dauzka). 
	5


Lanketetarako baliabideak (liburuak) 
	“Urrezko giltza” Patxi Zubizarreta, Joserra Senperena, Jokin Mitxelena. Erein 2005. ( Bi KD ditu) 


· Familia baten urte osoko bizimodua kontatzen du. Lau urtarotan dago banatuta, familia horren egunerokotasuna, bizipenak, ospakizunak, jolasak…kontatzen dira. 

· Ipuin ezagunak tartekatzen dira, gehienak EHkoak. Kantuak eta formulak, guztiak EHkoak. 

· KDetan 25 ipuin, 25 kantu eta 25 formula txiki daude jasota. 

· Erabilera: 

· Ipuinen eta kantuen moldaketak egin daitezke. 

· Liburutik ahozkotasunera eraman dena. 

· Ikasleek jaso eta ondoren sortu: 

· 8 urtetik gorakoek ipuin luze bat  bezala, jarraian irakur dezakete. 

· Urtaroarekin jolastuz, zatika ere bai, lanketak egiteko (egokiena hauxe izango da) 

	“Hotsateko basoa” Xabier Olano eta Belén Lucas. Aizkorri argitaletxea.


· ONOMATOPEIAK ETA HITZ JOKOAK. LHrako. 

· Txiki-txikiekin onomatopeiaren kontzeptua lantzeko baliagarria. Poema ttikiak dira, errimek eta gauza ezberdinen onomatopeiek hartzen dute indarra. 
· AUKERATUTAKOAK: 
	HH


    1)  Animalia ezberdinen onomatopeiak erakusteko. Errepikapena erabiliz. 

Flap-flap dabil arranoa

Hotsateko basoan

eta flip-flip txantxangorria

Handik itzuri da hegan, 

kru-kru kexatu da usoa

ikusi dituenean. 
2) Txikientzat, onomatopeia lantzeko. (ttipi-ttapa, glu-glu-glu) 
Pol-Pol iturriko ura, 

ttipi-ttapa, ttipi-ttapa

lamia zaharra bertara: 

 – Mintzo zara, mintzo zara! 

edalontzia bete du, 

irentsi du, glu-glu-glu. 

3) Txikientzat, onomatopeia. 

Okil handia basoan 

moko txikiaz mintza, 

Toko-toko-toko-tok

pagoan danbor hotsa. 

	LH 1-2

	4) Elipsia, hitz jokoa eta onomatopeia. 

Basoko bidegurutzean 

Bi sorgin dantzan

Ilbeteari begira: 

–Xirristi-mirristi, sorginak gare, 

gerrena plat, sorginak gera, 

olio-zopa, sorginak gire, 

kikili salda, sorginak gara. 

Eta baga, 

biga, 

higa, 

hegaldatu dira 

jirabira, 

jirabira. 

Ikimilikiliklik, 

ilbetera joan dira. 
	5) Hitz jokoak, onomatopeiak, errimak. 

Bee eta bee beerbetan ari

larreko ardiak oro, 

artaldeko artzaina lotan

mintzo da zirri-zorro
ulu-ulu otsoak dio: 

– Zer dago bazkaltzeko? 




	LH 5-6


6) Onomatopeiarekin hitz jokoak egiten. Errimen garrantzia. Tonua lantzeko balio du. 

Gau isilean 

Basajaun dabil 

Txalaparta joka: 

Ttakun-ttakuna, 

Ttakun-ttakuna. 

Bere mintzo ozenak 

Nigan oihartzuna. 

Nolakoa naizen galdezka ote?

Gau isilean nire erantzuna: 

Kuttun-kuttuna, 

Txukun-txukuna. 

7) Hitz jokoak askotan erabiltzen dira txisteetan, ipuinetan eta batez ere    asmakizunetan. Eredu honetan ikusten da garbi ( azken parrafoan)  
Txakur itsuari

iji-aja katu alproja: 

karra-karra orain, 

kurrin-kurrin gero, 
kukurruku hurren. 

– Nor da hemen? 

Antzara, akaso? 
Txerria, agian? 

Oilarra, ote? 

         – Barkatu bekatua

baina nire izena 
bitan dizut aipatua. 

8) Elipsia nagusi da eta hitz jokoak etengabe egiten dira onomatopeiaren bidez.
Kilkerra da Kro,

igela da Kir,

Kro maiteminduta dago,

Kir maiteminduta balego!

San Valentin eguenean deika

aho betean elkarri:

Kir igelak

kro-kro,

Kro kilkerrak

kir-kir.

	“ Txisteak, igarkizunak, jolas kantak…”  Susaeta 1992.


· 46 txiste daude guztira. LHko lehen bi mailetarako onak dira, beraiek konta ditzaten. 
· Asmakizunak:Batzuek elipsia lantzeko balio dute, txiste bezala konta daitezke hauek. ( LH1-4) Irakasleak halako pare bat kontatu ahal dizkie, asmakizun bezala. Gero beraiek ikasi eta konta ditzatela. Asmatu ere egin ditzakete berriak. 

1) Noiz sartzen dira txakurrak igogailura? 

(– Atea zabalik dagoenean!) 
2) Botikariak eta alabak, medikuak eta emazteak bederatzi pastel jan zituzten, bakoitzari hiruna egokituz. Nola liteke? 

(– Botikariaren alaba medikuaren emaztea zelako) 

3) Zein da gezurra esaten duen asteko azken eguna? 
(– Asteazkena, ez delako astea hor amaitzen) 
	Artillero dale fuego. Haur literaturaren antologia. Erein.


Ukulun dringin, 

maspelen dringin, 

sakulun de blanko

txuntxurrun berde

txibiri txibiri grak eta plau
ardoak honela ipintzen nau! 

– Kariño!
– Bihotza hankak baino ariño!
	Ipurdian bost letra. Haur literaturaren antologia. Erein. 


	–Blasen ipuina kontatzerik nahi? 

– Bai! 

– Bazen behin Blas eta kaketan plast! 

– Petraten ipuina kontatzerik nahi? 

– Bai! 

– Bazen behin Petra, ipurdian bost letra. 

– Nikolasen ipuina kontatzerik nahi? 

– Bai! 

– Bazen behin Nikolas, jan eta jolas. 

– Domingoren ipuina kontatzerik nahi? 

– Bai! 

– Bazen behin Domingo, arrautza gorringo. 


	Hau hotza, 

Mariana motza! 


gaur izotza, 


bihar elurra, 


baninan beldurra! 

   Hau beroa, 

Mariana eroa!: 


gaur sargori, 

bihar hegoa, 

baninan gogoa! 

Bat, Batixta,

Bi, Bixente,

bata eserita

bigarrena tente.



	Patxi Pitxi,

behera jetxi,

gora ezin igo

kakak irten dio.


	Domina Dominatua,

hil dela Martan astua;

egin du testamentua:

lau hanka eta burua.




	A, a, a

Hor dator Agustina, 

soinean gona urdina, 

gerrian bolantina, 

a,a,a, 

hor dator Agustina. 


	O,o,o, 

ez da itsu Antero, 

ohea nahi du bero 

Koxme utziz soltero 

o, o, o,  

ez da itsu Antero



	E, e, e, 

haren atzetik Koxme, 

buru haundi, lepo mehe,

anteoju, bibote, 

e, e, e, 

Haren atzetik Koxme
	U, u, u, 

falta zitzaigun Peru: 

bertsotan nahiz kantuz 

guzti hau esan digu. 

u, u,u, 

falta zitzaigun Peru

	I, i, i, 

Biei begira Iñaxi, 

kortinaren atzetik, 

leihotik nahiz balkoitik,

i, i, i, 

biei begira Iñaxi.


	


	“Autu- Mautuan”. Antton Irusta. Gero argitaletxea. 


AHO KORAPILOA
	Zer ikusi ote duzu? 

Ikusi dut aker okerrik, 

adar makar okerrik. 

Baina ez dut ikusi 

Akerreneko akerra bezain 

aker adar okerragorik 

dituen aker adar okerrik. 


	Ezetz esan arin batean hamar aldiz jarraian aho-korapilo hau? 
Sei sorgin sasian

solasaldi soilean

sasi baten sarean

solasaldi soilean

sei sorgin sasian. 



	Nolakoa ote zen Akarregiko adar okerra? 

Ez dut inoiz ikusi 

Akarrekiko aker maker

adar okerra baino 

aker maker adar okerragorik. 


	Zer darama beleak? 
Beleak Barreagara 

zerbait daroa: 

badaroa,

berea daroa,

baba errea,

ahoan daroa. 



	Zer dauka akerrak? 
Akerrak adarrak okerrak ditu, 

adarrak okerrak akerrak ditu, 

akerrak okerrak adarrak ditu. 

Baditu bere, bereak ditu. 


	Errepikatu hamar aldiz gelditu barik. 
Murku zahar arkapeko, 
arkapeko murku zahar. 



	Zer esan diote Juanikori? 
Juanikotxu: 

akerra matarrapeiko

aker adar okerragorik

ez dut nik ikusi. 

	Zenbakiak antzina-antzina, sorginen erara. 
Baga, biga, higa,

laga, boga, sega,

zahi, bele, arma,

zixpa, tiro, punp. 




ONOMATOPEIAK
23-30 orri artean. Zerrenda kopiatu leike. 
	ANIMALIAK

Oilarrak: kukurruku. (Gandorra mugitzean: blisti-blasta). 

Oiloak: karaka, karaka, kokoratz; ( jatean: taka-taka). 

Oilaskoak: kokokot,

txutxurrutxu. 

Txitoak: txirru-txirru. 

Ahateak: piu-piu, ua-ua. 

Usoak: purrtu, ttukurrukutu. 

Ardiak: meeee, jaubaa. 

Ahuntzak: marra-marra. 

Behiak: baauu, muurruuum. 

Zezenak: marro. 

Txerriak: Ku,krux,kurrin. 

Txakur txikiak: sau-sau, zaun-zaun. 

Txakur haundiak: jau-jau. 

Katua: ñau, meao, mau, marrau. 

Zaldiak: ijijijijiji. 

Astoak: aaaaa. 

Erleak: sata-sata.

Ziztada: zizt, txixt. 

Euliak: frixt, fir-fir, firrindan. 

Euli xomorroak: burrrrunnn

Eltxoak: purru ta murru. 

Kilkirrak: kir-kir, txirri-txirri. 

Igelak: kro-kro, korrok. 

Apoak: klik-klok, kluk-kluk. 

Txoritxoak: txio-txio, xiru-xiru, txau-txau. 

Kukuak: kuku. 

Hontzak: uhuuu, buhuhu. 

Beleak: kua-kua, karrak, koak-koak. 

Arranoa: kra-kra, kaanka. 

Kurriloak: kuru-kuru. 

Kaioak: txirriiin. 

Zozoak: txor-txor

Eperrak: txor-txor-txor. 

Saguzaharrak: txirri. 

Azeriak: xanpa, txanpa. 

Otsoak: uluu, aiu, uru, julu, 
	HAUR HIZKERA

Ababau: txakurra, txakurrak egiten duen zarata. 

Abo-abo: umea lokartzeko doinua. 

Aiaian (joan): kalera joan, ibiltzen joateko esaten zaio. 

Apa: edonoren altzoaren gainera igotzeko esaten zaio. 

Apapa: kalea.

Apapan(egin): ibiltzen joateko esaten zaio umetxoari. 

Apatxe egin: jesartzeko esaten zaiona. 

Bapo: ederra. 

Kokolo: gixajo

Kuku egin: ezkutatuta zaudela begiratu. 

Kurra-kurra, purra-purra: oiloa. 

Lolo: lo egin. 

Mama: ura. 

Mitxina: katua

Pa: musu

Papa: ogia. 

Pitxin: laztana. 

Pupu: mina. 

Purrut: puzkarra. 

Rapa-rapa: arin-arin joatean esaten da. 

Saskel: loia, zikina. 

Señe: ume txikia, laztana. 

Talan-talan: kanpaiaren zarata. 

Tale egin: jo. 

Tas-tas: norbait jotzean esaten da. 

Tatan egin: laztanak egin. 

Tato: jauzia, saltoa. 

Txirrin: txirrina. 

Titi: bularra, titia hartzea. 

Toto: txakurra. 


	BESTELAKOAK

Brau!: ustegabean azaldu. 

Brast!: hartu/kendu/ erauzi. 

Briu-brau!: arrapaladan. 

Dzart!: erabaki. 

Kiski-kaska!: makilaz jo. 

Krak!: zerbait puskatu. 

Prost!: kolpean erori. 

Ttaka!: iritsi. 

Zanga-zanga: edan. 

Dan-dan!: ate joka. 

Bor-bor!: ura irakiten. 

Drausk!: koska egin. 

Bolo-bolo: inoren ahotan ibili. 

Di-da, ti-ta: instant batean. 

Txitean-pitean: noizbehinka. 

Bala-bala: berria hedatzen. 

Gur-gur!: tripetako hotsa. 

Parra-parra: gauza asko eman. 

Zapa-zapa: gauza ugari. 

Tipi-tapa!: pauso laburrak eginez ibili. 

Zapla!: masailean jo. 

Dinbi-danba: jipoia eman. 

Draka- draka: zaldia trotean. 

Narraz eta barraz: arrastaka

Txotx ala motx: zozketa, txanpona bota. 

Txapla-txapla: uretan ibili. 

Zarra-zarra: euri ugari. 

Buuun!: Lehertu. 

Apa-apa joan: haur hizkeran paseatzera joan. 

Bol-bol, bor-bor: ura irakiten. 

Danba: tiroa. 

Dranga-dranga: tiroa. 

Dsast: zerbait indarrean sartu. 

Dzanga: uretara salto. 




	TXOTX ALA MOTX EGITEKO ABESTIAK

(45. orrialdetik 48ra arte. Biak barne). 

Dona-dona
Dona-dona katona,

sutondoan aitona,

lepotik behera kuttuna,

atera kanpora neska-mutil ttuntuna. 

Azeituna, babarruna,

txanka, zaldi

eta errege. 

	Txominekin zozketan

Bat, bi, hiru eta lau; 

Txominek andrea falta dau. 

Txominek dauka dendea

sagar ustelez betea. 

Denda hartara bazoaz

joko zaituzte mazoaz.



	Don-don

Don-don,

kikili-kon,

sar-sartika,

tortolika,

dameson,

aitona Martzelon, 

Kixki ta Mixki

eta Kaxkamelon. 

	


	HITZ JOKOAK 
Ave Maria barregarria 

Ave Maria, 

gure amak egiten du hari lodia,

graziaz betea, dena korapiloz betea;

jauna da zugaz gure etxetik kanpora zoaz;

bedeinkatua zara zu,

bihotzean naukazu;

andra guztien artean,

bazterrak endredau artean. 

Agur hitzari erantzuteko

Agur: bide luzea

eta pausua labur. 
	Eskerrik asko erantzuteko bukaerak
Gure seme Belasko, 

seme bat eta hura asko. 

Mari Belasko, 

okela gutxi eta salda asko. 
Zuk esateko, 

ez da gauza asko, 

Mari Oilasko, 

Lekeitioko otsoek

bizar asko. 

Kaixo esateko

Kaixo Joxe  Bizente 

hementxe gaude, 

zeu jarrita 

eta ni tente. 


IPUINEZ-IPUIN

Ipuin hasierak. 49.orr. 

Ipuin bukaerak: 50-53.orr.

Ipuin zikliko laburrak, errimatuz: 54-57.orr. 

Ipuin ziklikoa, prosa erara: 57-59.orr.

Ipuin etiologikoak: 60-64.orr

· Zergatik dauden zenbakiak. 
· Zergatik errinozeroek adar bat baino ez duten. 

· Arrozaren jatorria. 

· Zergatik ilargia kez duen jantzirik. 

· Zergatik ez daukaten hilabeteek egun kopuru berbera. 

Han eta hemengo ipuin laburrak ( 4 dira): 65-71.orr.

	IGARKIZUNAK

	

	Tipitaki, tapataki,

zero te den nork daki?

Konbentu itxia,

serora taldea

prestatzen eztia

zer da? 
(Erlea) 

Asmabelar miriku,

zer den ba al dakizu:

Egunez ezkutatuta

gauez keinuka.

Egia dela

ezin uka. 

(Izarrak) 

	Ikusi-makusi,
nik ikusi:

basoan jai 

eta udaletxean nagusi. 
(Alkatearen makila)


ESAMOLDE, ESAERA ETA BITXIKERIAK
	Patxi,

taloa jan

eta ipurdia

itxi. 


	(HHkoentzat)

Asma ezazue gezurrik bikainena: 

Nik ikusi dut Holandan

sagua mandora igotzen,

arratoia pausatzen,

katua argi egiten,

harriturik egon nintzen

haiek nola ziren konpontzen. 


	Hala bazan…Debagoieneko plazan. Goiena komunikazio zerbitzuak. 


Lau ipuin biltzen ditu, ahoz aho herrian zabaldutakoak eta Debagoieneko berbetetan emanak. 

ARRASATEKO DRAGOIA
Aspaldiko denporetan dragoi izugarri bat bizi zan Arrasate gaiñeko Muru mendixan. Animalixa billurgarrixa zan benetan: sekulako burutzarra zeukan, ahua eta begixak sua darixola beti, eta buztan luze-luzia eta sendua. 

Gabetan etaratzen zittuan zarata eta orruak inguru guztietara aillegatzen ziren eta Arrasateko jentia billurrez aidian egoten zan, beti mendira begira. 

Izan be, goguak emoten zotsanian jaisten zan dragoia herrira, Olandixotik behera, burrundara baten. Esaten da, Murutik Arrasatera dagon mandabidia dragoiak egindakua dala bere atzera-aurreretan. Pentsau zelako buztantzarra eukiko zeban. Eta herrira aillegautakuan parian harrapatzen zittuan danak jaten zittuan ri-rau batian, eta gosia asetakuan Murura bueltatzen zan berriz. 

Arrasatearrak bere onetik urtenda zeren. Talde haundi bat alkartu eta ahalegindu zan dragoia akabatzen, baiña alperrik. 

Azkenian, etsitta, dragoiarekin tratu bat egittia erabagi zeben. Urtian behin, San Juan egunez, herriko neska gazte bat emongo zotsen, eta gaiñetikuan monstruorrrek bake-bakian lagako zeban Arrasateko herrixa. Zozketa bidez aukeratuko zan zoritxarreko dontzeillia. Dragoiak, puxka bat pentsau ondoren, onartu egin zeban tratua. 

Eta hola, San Juan egunez Olandixon behera agertzen zan dragoia, Arimazuri plazatik pasau eta Santa Barbarara aillegatzen zan. Han prest eukitzen zeban herrixak ekarritako neska gazte errukarrixa. Ri-rau jan eta etorrittako bidetik joaten zan. 

Aspertu ziren arrasatearrak eta gaitz hari erremeixua topau bihar jakola erabaki zeben. Izan be, urte guztia amenazu haren menpe bizi biharra ez zan bizimodua. 

Bazetorren beste behin be San Juan eguna, egin zeben zozketia eta errementarixaren alabiari tokau jakon. Aitta suak eta garrak hartuta jarri zan. Zela emongo zotsan piztixa higuingarri hari bere bihotzeko alaba maitia? Ezta pentsau be. Zerbait asmauko zeban, hoixe baietz! Sutegira joan eta gau guztia lanian pasau zeban. Burdiña- barra luze eta zorrotz bat gertau zeban. Gero sutan jarri zeban goritzen. 

Aillegau zan momentua. Dontzeillia plaza erdixan zeguan lotuta, bazetorren dragoia sua darixola, zabaldu zeban bere ahotzarra neska irunsteko, eta orduan errementarixak, zaust! Burdiña gorixa indarrez ahora jaurti eta urdailleraiño sartu zotsan. 

Infernuraiño aillegau zien dragoiaren intziri eta makakorroiak, eta haize-bolarak jaso zittuan arnasestu larri batzuen ondoren, seko geratu zan hilda. 

Errementarixa eta bere alabia pozez zoratzen joan ziren etxera, eta harrezkero Arrasateko herrixa trankil bizi da. 

Eta esaten dabe Arrasatek orduan hartu zebala bere bigarren izena: Mondragoe, “dragoiaren mendixa”. 

HONTZA ZERGATIK BIZI DAN GABAZ

Antziña-antziñan, animalixa eta landara guztiak berbetan zekixen denporan, hontza ei zan hegaztixen artian lumarik ez zeukan bakarra. Itxura penagarrixa ei zeukan, baiña hori ez zan txarrena: beti hotzak zeuan gizajua. “Hontzak beti hotzak” zan esaeria txorixen artian. 


Hori ikusitta, beste hegazti danak errukittu egin ziren eta batzar bat deittu zeben zela lagundu pentsatzeko. 


Txantxangorrixa, txepetxa, kukua, okilla, zozua, birigarrua, eta baso eta zelaixetan bizi diren beste txori klase asko alkartu ziren. Batzarrari hasieria emoteko danak batera txorrotxio ekiñaldi bat egin ondoren, kukua hasi zan berbetan: 

  
– Honek konponbide erreza dauka. Geratu deilla beti apixan epeletan, eta geuk eruango dotsagu jana. 
Barre-algara haundixa entzun zan. Ondo ezagutzen zittuen kukuaren tranpak eta gizurrak. Ondoren okillak arbola baten barruan berak egindako zulua eskeiñi zotsan, baiña zela egongo zan hontza negu guztia etxetik urten barik. 

Gero txantxangorrixak hartu zeban berbia. 

 – Eta bakoitzak luma bana emoten badotsagu? 

Hegazti danei ondo pentsau jakuen, eta bakoitzak bere lumarik polittena emon zotsan, eta jakiña, hontza dotore-dotore jantzitta geratu zan, ikusgarri. 

Baiña zer pasau zan gero? Hontzak bere burua hain eder ikusi zebanian, harrotu egin zala, eta ez zotsela beste hegaztixei ez kaixo ez agurrik egitten. Orduan beste danak oso hasarre jarri ziren eta esan zeben: 

–  Ikusi leike berau! Gure lumarik polittenak emon dotsagu eta orain kasorik be ez? Putzerroskillia halakua! 

Eta danen artian erabagi zeben handik aurrera hontza egunez biharrian gabaz ibilli beharko zala. 

Horregatik bizi da gabaz hontza. 
JOANIKO TXISTU
–  Itxizu ate hori, haize zakarra dabil eta. 
–  Amandria, amandria, kontaidazu ipuin bat. 

– Ipuiña? Ze ipuin kontauko dotsut ba nik. Badakizu Joaniko Txisturena? 

– Joaniko Txistu? 

– Bai, Joaniko Txistu. Arrasate aldian Martin Abade esaten dotse. Joaniko Txistu Elosuko abadia zan. Eta ehiztari amorratua. 

– Abadia eta ehiztarixa? Hori ezin leike! 

–  Baleike, ume, baleike. Abadiak bee mundu hontakuak die. Domeka baten meza nagusixa emoten ziharduan Joaniko Txistuk. Elizia bete jente zeuan, danak belaunbiko eta ixil-ixilik. Santus, santus, santus… abadia errezatzen, eskuak jasota eta zerura begira. Eta halako batean zaunkak entzun ziren. 

– Txakur-zaunkak? 

– Bai, eta gero eta gertuago eta gero eta gertuago. Eta halako baten, erbi bat sartu zan elizan, erbi haundi bat, eta atzetik segika abadian bi erbi-txakurrak zaunka baten: uau, uau, uau!... Altare aurretik pasau zan erbixa abiadan, eliziai buelta emon zotsan, eta sartutako atetik urten zan tximistia baiño bizkorrago. 

– Ai ama! Zelako sustua. Eta gero?

– Abadiak ezibn izan zotsan tentaziñuari eutsi. Laga mezia bertan behera, joan sakristixara, hartu armaixuan gordeta zauekan eskupetia eta erbixan ondorian urten zeban antxintxika. 
– Eta harrapatu zeban? 

– Harrapauko zeban erbi-erbixa izan balitz. Ehiztari bikaiña zan Joaniko Txistu. Baiña ez zan erbixa, diabrua zan erbi itxuran. 
– Diabrua? Ai ama…

– Bai, infernuko diabrua. Harrezkero Joaniko Txistu munduan zihar ei dabil atsedenik hartu ezinda, gau eta egun erbixan ondorian. Zigortuta, mezia erdixan laga eta kazara joan zalako. 

– Zuk ikusi dozu sekula? 

– Ez. Inork ez dau sekula ikusi. Bueno, bai. Elosuko Bentako Marijoxepak ikusi ei zeban behin. Ogixa egitten ei ziharduan. Labetik etara berri ei eukan opil eder bat, Joaniko Txistu bere txakurrekin etxe aurrera agertu zanian. Oso itxura eskaxa ei zeukan, argal-argal, sotana guztia urratuta. Marijoxepak, errukittuta, opil berua eskeiñi ei zotsan; abadaik eskua luzatu ei zeban, baiña ezin hartu, e zeukan gelditzeko astirik eta. Erbixak aurrian zoiazen, txakurrak atzian ahotik sua darixola, eta abadia han joan ei zan ondorian, arnasestu baten, txakurrei txistuka. 

– Horregatik dauka izena Joaniko Txistu? 

– Zuk bai igarri, ume. Eta esaten dabe haize haundixa dabillen neguko gabetan, belarrixak erne eduki ezkero, entzuten direla txakur-zaunkak eta Joanikoren txistuak, haize-zaratiakin nahastuta. 


– Amandria, zer da zarata hori? 


– Haizia, ume, haizia. 


– Ba nik zaunkak entzun dittut. Etorri, amandria! Goazen kanpora! 


– Itxoin, banator. 


– Han, ikusi argi bat, txakurren ahoko sua izango da.


– Bai ete? Ezizu holakorik esan, ume. 


– Entzun-entzun! Zaunkak die, eta Joanikoren txistuak! Ai ama! Gero eta gertuago entzuten die. Badatoz, amandria, badatoz…Ai ama, ai ama… Goazen barrura…

– Goazen ume, goazen barrura! Itxi atia bixkor! Aittiaren, semiaren…! 
	“Pupuan trapua”  Xabier Olaso. Pamiela etxea. 2004.


	Animalien matxinada

Astoak arrantza, 

zaldiak irrintzi, 

baserritar koitaduak

prakak ditu jantzi. 

Oilarrak kukurruku,

zakurrak zaunka,

ikuilura joan da

oin biak arinka. 

Ardiak balaka,

ahuntzak bekereke,

animalia guztiak

ikuiluan jo eta ke. 

Txitoak txio-txio,

oiloak kakaraka,

baserritar koitaduak

praketan kaka.

Eskala

Do, Re, Mi:

zu hor eta hemen ni. 

Fa, Sol, La:

itsas-karakola. 

Si eta Do:

kaka eta mokordo.

Txiste azkar berdea

Kontatuko dizuet,

kontatuko,

txiste azkar berde bat.

Honako hauxe da txistea:

“Igela motorrean”. 


	Izotz-koskor

– Izotz-koskor,

   sutondoan zer egingo? 

– Potxingo! 

Erroskila nola asmatu zen

Gaileta borobil bat

munduan barrena zihoan,

pozaren pozez bira-biraka,

itzulipurdika, ttirripittaka. 

Ehiztari anker batek

tiro egin zion, danba!

inguruetan entzun zen

tiroaren burrunba. 

Bertan behera erori zen

gaileta borobila,

gorputzaren erdian

zulo handi bat zuela. 

Honela, laguntxoak,

gaileta izan zen eraila,

baina ehiztari hari esker

asmatu zen erroskila. 

Ate-joka

Gauaren ilunean, kox-kox ate joka: 

– Nor da orduotan? 

– Ra1eko ma3rua d3 2lketan. 

Gauaren ilunean, 

Kox-kox ate-joka: 

– Nor da orduotan? 

– 4tadako 2delapurra

Kri6luaren 2la. 


	“Zer dela eta zer dela” Xabier Etxaniz eta Agurtzane Villate. Pamiela. 


Asmakizun liburua da. Gaika sailkatu ditut, adin bakoitzean ikasten ari direnarekin lotzeko ( gorputzeko atalak, natura, animaliak, zenbakiak…). 
	Ez da sagua

eta bada,

jaio berria

da zaharra. 

(Saguzarra)

Hankarik gabeko ibiltariak alkandora aldatzen du urtero, berarengana hurbiltzeko
egon behar itsu edo ero. 

(sugea) 
Jantzirik ez

eta poltsikoa bai. 

Nola izan daiteke? 

(kanguroa) 
Tipitaki tapataki

zer dela eta zer dela

datorrenean doana,

doanean datorrena? 

(karramarroa) 
Kantatzen badaki

eta mintzatzen ez,

esproiak baditu

eta zaldizkoa izan ez. 

(oilarra)
Langileak eta txikiak

zuloan dute bizitokia.

 (inurriak) 

	Gogorra goitik,

gogorra behetik,

burua eta oinak

atera barrutik. 
(dortoka) 

Animalia zamaria,

eta ez da zaldia,

sudur luze handia

eta jaioterria India. 

(elefantea)

Hurbiltzen zaigu txistuk

 bidaiari nekaezina,

baina deskuidatu orduko ziztadaren mina. 

(eltxoa) 
Erregina du 

baina ez erregea,

marrak ditu

ez da tigrea,

lan egiten du 

hegan egitean. 

Ospe handia du 

gure langileak. 

( erlea) 
Zamari langilea

Eta oso konkorra,

zeharkatu ohi du

basamortu lehorra. 

(gamelua) 




ANIMALIAK
GORPUTZA
	Radar txiki estua,

larru zimurtua.

Igarri nahi baduzu

erabili burua. 

(belarria) 


	Hogeita hamabi aulki zuri

jangela gorrian,

alde batetik bestera

berritsu bustia. 

(ahoa) 

	Leiho parea

aurpegi erdian,

egunez zabalik

gauez itxita. 

(begiak) 


	Zer dela eta zer dela

gu denon barnean

dagoen hauspo parea? 

(birikak) 

	Bost seme-alaba ditu

nire anaia bizkiak,

bost seme-alaba ditut

eta neguan jantziak. 

(eskua) 

	Dantzariak dira eta arrosak;

bata goian,

bestea behean;

txistukatzeko

dira aproposak. 
(Ezpainak) 



	
	Bla, bla, bla,

lanean ari da.

Bere izena zein da? 

(mingaina) 


	


LETRAK
	Ea igarle azkarra,

bost segundu baino lehen,

zein da zazpi euskal probintzietan

dagoen bokal bakarra? 

(a) 

	Gasteizen ikusi nuen

bai eta Agurainen;

Gipuzkoako sarreran bat

eta Arrigorriagan parea. 

(g

	Botilak muturrean,

hobiak barruan,

ibaiak erdian,

futbolariak bihotzean. 

(b)


	Printzeak dauka

eta eskaleek ez,

txiroek badute

 eta erregeek ez. 

(i)

	Bide hasieran

aurkituko duzu

eta autobusean,

Hondarribian bada

baita ere Araban,

baina bat ere ez

Euskal Herri osoan. 

(b) 

	Zotz txikia,

gainean du gurpila.

Igarkizun honetan

badago pila bat. 

(i) 


	Zer dela eta zer dela

edonork eramanda

inork ez daukana,

denek izanik

guztiek ez dutena? 

(d) 
Basoan eta soroetan

aurki daiteke,

baita Errioxan ere,

baina Araban edo

Euskal Herrian

ezta bat ere. 

(o) 

	Minutu batean bat

Momentu bat bi. 

Zer naiz ni? 

(m) 

Zeruan dago

eta infernuan.

Jaungoikoak badu

eta deabruak.

Nik ez dut

eta zuk erdian daramazu. 

(u) 



HAUNDIENTZAKO BI IGARKIZUN; LETREN INGURUAN. 

	Esan igarle azkarra

nola izan daiteke

bat bi baino gehiago

eta bi hiru baino gutxiago? 
( Bat-ek 3 letra ditu; bi-k bi eta hiru-k 4) 

	Bi bi dira

eta hiru lau,

lau hiru dira

eta bost lau.

Nola izan daiteke hau? 

(zenbakien letrak dira) 




NATURA

	Itsasorik gabeko hondartza, belarrik gabeko zelaia;

Euskal Herrian ez dadila

horixe gure nahia. 

(basamortua) 

	Airean hegalari,

lurrean edari,

uretan aldiz

inoiz ez ageri. 

(elurra) 



	Basoan berdea,

lehorra etxean,

gori erretzean.

Esan, igarle, zer da? 

(egurra)


	Lurretik zerura

eta zerutik lurrera,

soroen laguna

eta hazi erazlea. 

(euria) 


	Zer dela eta zer dela

denok hartu

eta gastatu ez,

denok hartu

eta lapurtu ez? 

(eguzkia) 


	Isil eta iluna,

inoiz ez dut ikusten

nire laguna, 

inoiz  ez sentitzen

bere argitasuna. 

(gaua) 



	Zer dela eta zer dela

zenbat eta gehiago begiratu

orduan eta gutxiago

ikusten dena? 

(eguzkia) 


	Zer dela eta zer dela

eskurik gabe bultzaka

oinik gabe bueltaka

ahorik gabe oihuka?

(haizea) 



	Sortu zenetik

korrika ari da,

egun eta gauez

korrika ari da

eta itsasoan

hiltzen da. 

(ibaia)


	Egunean zehar handitu

egunean zehar txikitu,

eta lagunik gabe

ezin naiz mugitu. 

(itzala)


	Amandre atsegina, 

egunez preso,

gauez erregina. 
(ilargia) 


	Sabai bat

distiraz bete,

egunez gorde

gauez aske. 

(izarrak) 




Zer dela eta zer dela

neguan kalean ageri eta

udan hozkailuan gordeta?

(izotza)

GARRAIOA
	Alde batetik bestera

presaka beti,

barruan eramanez

hainbat lagun eri. 

(anbulantzia
	Burnizko hegaztia,

zalaparta handikoa,

hangarra du habia

eta lumarik ez hegoan. 

(hegazkina) 



	Burdinbidea aurretik,

burdinbidea atzetik,

eta gainean ni. 
(trena) 


	


	“Aizak eta aizan elkarrekin dantzan”.Anjel Lertxundi eta Antton Olariaga. Elkar.2002


	Zoroak zer du seinale? 
– Zoroak zer du seinale? 

– Berak esan eta berak barre. 

– Mozkorrak zertan du antza? 

– Mingaina bizkor, oinek balantza.

– Artoberoak zer du jaki?

– Putz esan eta klink erauntsi.

     – Tontoak zer du ezaugarri? 

– Ahoa zabaldu orduko, denek igarri. 

– Harroak zer du ezagun?

– Bere burua du lagun. 

– Langile txarra zertan da igarri? 

· Katarroa sarri, kaka luze, eta lan berri. 


	Liskarra

· Jotzen bahaut hortzetan,

 jarriko haut bertsotan.

· Jotzen bahaut bekainean,
jarriko haut kakainean. 

· Jotzen bahaut muturrean,
eraitsiko haut lurrean. 

· Jotzen bahaut kopetan,
erantsiko haut paretan.

Ahokorapiloa

· Abelek bala balu? 

· Abelen bala bele bila. 



	
	A zer faborea! 

– A zer faborea! 

– Hartuak emanarekin

   dik zaporea. 

– A zer gosea!

– Lan egiten duenak

   errazagoa dik asea. 

– A zer zoria! 

· Gizentzen ari zaik

·  hire buruko zorria. 



	Balego eta balitz

· Balego eta balitza

elkarrekin dabiltza. 

· Balitz eta bazan

elkarrekin dantzan. 


	Bene-benetan 

· Bene-benetan? 

· Katua eta sagua berbetan. 

–   Egi-egia? 

· Saguak katuaren belarrian habia. 

–   Serio-serio? 

–   Katuak saguari musu eman dio. 


	Bestea

· Bestea! 

· Bestea eta hestea, 

kiratsa eta pestea, 

         ahuntzaren odolostea

Kaixo! 

· Kaixo! 

· Ez nago gaixo. 

–   Zer moduz? 

· Ahal den moduz. 

–  Nola? 

–  Kaka dariola. 

–  Zelan? 

– Galtzontzilotan! 

	 Amonaren poltsa
· Bat eta bat? 

· Bi!

· Amonaren poltsak zulo bi. 

–   Bi eta bat? 

· Hiru. 

· Amonari amak hiru diru. 

–   Hiru eta bi? 

· Bost. 

· Amonak diruak poltsan zozt. 

–   Bost eta sei? 

–   Hamaika. 

· Zorretan utzi du lukainka. 




Sagu txiki, sagu maite

– Sagu txiki, sagu maite.

Zulotxoan gorde zaitez.

Zapik ikusten bazaitu

Kris-kras! Eginda jango zaitu!

· Ez nau jango!

· Jango zaitu!

· Ez nau jango
· Jango zaitu!

	DBH-KOENTZAKO EDERRAK: 


Aitona Martxelonen egiak ( II ) 
· Munduan alfer-alferrik diren hiru gauza? 

· Egunez ilargia,

itsasoan euria,

gizonezkoen titiak. 

· Naturan diren hiru berezko joera? 

· Arraina uretara,

txoria airera,

satorra lurpera. 

· Munduan alferrik galtzen diren hiru gauza? 

· Mendian egur iharra,

alferraren indarra,

pobrearen arrazoia. 

· Luzaz bizitzeko hiru aholku? 

· Disgustu gutxi,

lana neurriz,

eta mokadu goxoak sarri-sarri. 
Aitona Martxelonen egiak ( III )
· Egia maite duk? 

· Egia maite nuke. 

· Ba, egizak kontu: 

Aho itxian ez duk eulirik sartzen; 

Usteak ustela dik erdia; 

Aldi guztietan ez duk eder egia. 

Aitona Martxelonen egiak ( IV )

· Aitona, zein dira disimulatu ezin diren hiru gauza? 

· Eztula, puzkarra eta dirua. 

· Kontatu ezin direnak? 

· Zeruko izarrak, hondartzako hondarrak, itsasoko urak. 

· Zenbat eta urrutiago behar diren hiru gauza?

· Lagun txarrak, gaitzak eta traste zaharrak. 
Aitona Martxelonen egiak (V) 

· Nolakoa da kaferik onena? 

· Infernua bezain bero,

deabrua bezain beltz,

eztia bezain gozo eta urri. 
	Aitona Martxelonen egiak (VI) 

· Ondo bizitzeko zer egin behar dut? 

· Harakinarekin gosaldu,
eskribauarekin bazkaldu,

alkatearekin afaldu. 
· Eta baserritarrarekin? 
· Musean jokatu.

	


Lauki batean aulki bat

· Zein da lauki baten ondoen kabitzen den etxeko gauza? 

· Aulki bat. 

–   Iñigo izenari ondoen doakion abizena? 

–   Goñi. 

–  Zein txori da kaiola batean bizitzeko egina? 

–  Okila. 

–  Gaztak bere-berea duen osagaia? 

–  Gatza. 

Herriz herri 
· Herririk musikalena? 

· Laredo. 

· Herririk taberna zaleena? 

· Baraibar. 

· Behien atsedenleku? 

· Mugiro. 

· Zaldien ostatu? 

· Zaldibar. 

· Disko raiatuaren herri? 

· Berriz. 

· Herririk kementsuena? 

· Ea!

· Estatu Batuetatik gertuen dagoena? 

· USurbil. 

	LH 3-4


Disparateak ( I ) 
· Gor batek entzun zuen

mutu batek kontatzen zuela

itsu batek ikusi zuela

herren bat dantzan

soka baten gainean. 

· Ez da egia!
· Gezurra, egia, 
ohe azpian txerria! 

Nolako izaera, halako esaera. 

Bi lagun oso adiskideak direla esateko: 
· Ipurdi batetik kaka egiten dute. Puzkarra ere bai. 
Inbidiosoari botatzeko: 

· Inbidia bataiatu zutenean, monagilo hintzen. 

Harroputzari esateko: 
· Tximinoak gora iganago, eta ipurdia ageriago. 
Klasean (txistea) 

· Zergatik egin duzu negar nire klase garaian? 

· Ba, maisu, joan zen astean astoa erori zitzaidan amildegitik behera. 

· Eta zer? 

· Lepoko hezurra hautsi zitzaiola. 

· Gizajoa! 

· Eta hil egin zen!

· Negargarria benetan! 

· Eta orain, zure klasea entzuten ari nintzela, nire astoa arrantzaka ari zela iruditu zait, eta ezin eutsi negarrari. 

Ehiztaria neska kortejatzen (txistea) 

· Zu, gazte eder. 

· Zer da? 

· Nora zoaz, Igeldora? 

· Asmo hori daramat. 

· Fabore bat egingo al didazu? 

· Zer? 

· Nire musu bat eramatea zurekin bertara. 

· Presa al du? 

· Bai, handia. 

· Aurrean doan astoari eman iezaiozu, orduan, ni baino lehenago iritsiko da eta! Arre! 
Erantzun bikoitzak

· Euria ari al du? 

· Blai!

–   Zer moduz perretxikotan? 

· Ontto. 

–   Kaixo, borrero 

· Egur on. 

· Zein da Ekuadorreko hiriburua? 

–   Kito, ez dut erantzungo! 

Oihartzunak ( I ) 
· Zerk utzi zaituzte hain mozkor eta barregarriak? 

· Egarriak. 

· Zer moduz dago Elizondo? 

· Ondo. 

· Ezagutzen duzu Garibai? 

· Bai. 

· Zer egiten ari da alkatea? 

· Katea.

Oihartzunak ( II ) 
· Nork dauzka arkakusoak? 

· Usoak. 

· Hamar arkakuso dira guztira. 

· Tira! 

· Zer duzu buruan, Txomin? 

· Min. 

· Minarentzat ona da zerba. 

Zer,ba? 

	HH


Errimen lanketa egiteko.
	Izen gizenak ( I ) 

· San Leandro! 

· Puzkarra kontrabando!

–   Santa Krutz! 

–   Puzkarra eta putz! 

· San Fermin! 

· Kaka eta zirin! 

· San Blas! 

· Kaketan plast! 

Hatzekin jolasean ( II ) 

· Honek arrautza ekarri. 

· Honek frijitzen jarri. 

· Honek gatza eman. 

· Honek pixka bat probatu. 

· Eta pikaro potolo honek den-dena jan. 

Hatzekin jolasean ( III ) 

· Honek amari arrautza ostu. 

· Honek paderan prestatu. 

· Honek pixka bat probatu. 

· Honek den-dena jan. 

· Eta potolo kontakatilu honek amari esan. 

Hau duk hau, komeria!
· Hau duk hau, komeria, 

musikarik gabe feria! 

· Hau duk hau, miseria

urdai gabeko txerria! 

– 
Hau duk hau, katramila, 

   
ardo faltan kamamila! 

· Hau duk hau, zalaparta, 

musean nahi, kartak falta. 

· Hau duk hau, egoera, 

          logurarik ez eta ohera!
	Izen gizenak ( II ) 

· Petra! 

· Ipurdian bost letra! 

· Joakin! 

· Eskolara joan eta batere ez jakin! 

· Manex! 

· Lehen ez eta orain ere ez! 

–   Nikolas! 

· Jan eta jolas! 

–   Joxe! 

· Beti jan eta beti gose! 

–   Patxi! 

· Ipurdia itxi

· Bixente! 

· Hi eserita eta ni tente! 

· Andres! 

· Atzean jo eta gora ihes! 

Usain kontuak

· Blas! 

kaketan plast! 

· Dario, 

puzkarrak jario. 

· Erramon, 

ipurdian haize on!

– 
Ganix, 

     galtzetan pix. 



	LH 3-4


Ipuin motza da, antzerkia egiteko moldatu dezaketena. Aproposa tonu aldaketak eta pertsonaien ahotsak lantzeko. 
ERREGEAREN ZALDIA (Ipuin herrikoia) 
Errege batek zaldi bat zuen, ezer  baino gehiago maite zuena. Zaldi hura akabatu egin zen. Eta esanda omen zeukan erregeak egunen batean zaldia akabatu zela abisatzen ziona hil egingo zuela. 

· Neuk emango diot abisua erregeari – esan omen zuen soldadu ausart batek. 

Joan zen, ba, erregearengana, eta esan zion: 

· Zure zaldia etzanda dago. 

· Eta zer? 

· Sudurretik euliak sartzen zaizkio eta ipurditik atera. 

· Orduan, akabatuta egongo duk? 

· Zeuk esan duzu dena – erantzun zion soldaduak. 

Orduan pentsatu omen zuen erregeak bere artean: 

“ Hau baino jende tontoagoa ugari daukat nik neure inguruan”. 

Eta erregeak ministro egin omen zuen soldadu hura. 

	DBH


Beste ipuin motz bat: Erritmoa lantzeko aproposa da, ipuina bera klasean kontatuz besteen aurrean. Bertsioak ere atera dakizkioke… 

	“Txikimundi”.Juan Kruz Igerabide, Jesus Mari Olaizola “Txiliku”, Mitxel Murua, Joxan Ormazabal, Xabier Mendiguren.  Elkar. 



DANTZARI BAKARTIA (Joxan Ormazabal) 


Gipuzkoako baserri batean bazen neska gazte bat dantza egitea asko gustatzen zitzaiona. Baina ez zeukan norekin dantza eginik. Hala ere, aurkitu zuen dantza egiteko modua, aurkitu zuen dantza-laguna. 


Eguraldi ona egiten zuenean, ilunabarretan, eguzkiari bizkar emanda jartzen zen. Bi eskuak gora jaso, eta bere itzalarekin egiten zuen dantza neska gazteak. 

IGARKIZUNAK. ( 61-67.orrialdeak) 

Gehienak “buruketak” dira, hau da, matematikarekin lotutakoak. Hamaika igarkizun dira guztira. Pentsatzen dut baliagarriak direla, haurrak taldeka jarri eta erantzunak asmatu nahian dabiltzala, beraien artean hitz egin, eztabaidatu dezaten. Ahozkotasuna lantzeko modu on bat da, egunerokotasun baten baitan. 

Matematika klasean egiteko aproposak. 
	TXORAKIKERIAK. Kike Amonarriz-Xabier Telleria. Argia. 




	DBH


Munduko geografiari modu dibertigarrian errepasoa jotzeko. Beraiek Euskal Herriko herriez asma ditzakete gero antzerakoak. 

TIMOLOGIAK II

Zein da kanpai-txirrina estreinatu zuen hiria?
Jon Kon ( Hong Kong) 

Zein dira Europako hiririk lotienak? 

Bart ze lo ona eta Bada lo ona. (Bartzelona eta Badalona). 

Zein da munduko herrialderik abegikorrena? 

Zelan da berria? (Zeelanda Berria) 

Zein da Europako hiririk despistatuena? 

Ze bila? (Sevilla) 

Zein da Europako hiririk hotzena? 

Bada hotz (Badajoz). 

Zein da Europako herrialderik zabalena? 

Landa luzia (Andaluzia). 

Zein da Afrikan edukaziorik oneneko herrialdea? 

Gabon. 

Zein da Europarako hiririk egokiena lotarako? 

Lo ondon ( London) 

Zein da Ameriketako estaturik axolagabeena? 

Hor egon (Oregon) 

Zein da emakume gehien biltzen dituen hiria? 

Dama asko (Damasko) 

Zein da munduko herrialderik gertuena? 

J-hemen (Jemen). 

Zein da munduko uharterik erraldoiena?  
Isla handia (Islandia) 

Zein da Afrikako herrialderik futbolzaleena? 

Han gola (Angola). 

Ameriketako estatu batetik inportatu zen Gernikako Arbola. Zein estatu zen? 

Haritz Ona (Arizona). 

Afrikako zein herrialdetara ez zen Livinstong iritsi? 

Tan han zan ia (Tanzania) 

NOLA ESATEN DA SWAHILIERAZ? 
Nola esaten da swahilieraz: “Umeak magalean kaka egin dit”? 

Niniak mantalan mondongo. 

Nola esaten da swahilieraz: “Txaleta”? 

Bungalow

Nola esaten da swahilieraz: “ Tiroa”? 

Dun! bala

Nola esaten da swahilieraz: “Goseak nago”? 

Jan bako sabela

Nola esaten da swahilieraz: “Dantzaria hil egin da”? 

Akabo fandango. 

Nola esaten da swahilieraz: “Haurtzaindegia”? 

Umekunde

Nola esaten da swahilieraz: “Etapa gogorra al da?” 

Malda ba al da? 

Nola esaten da swahilieraz: “Sagardotegia”? 

Txinpartako mama kupela

Nola esaten da swahilieraz: “Izorratuta nago”? 

Hobe ondo banengo. 
Nola esaten da swahilieraz: “Hondartza nudista”? 
Tanga bikini ken dabe
NOLA ESATEN DA ANDALUZEZ?

Nola esaten diote andaluzez tropeleko faroltxo gorriari? 

Ai, makarrena
Nola esaten da andaluzez: “Bejetarianoa”? 

Artza porru

Nola esaten diote andaluzez Donostiako danborradari? 

Por ron pon pon

Nola esaten da andaluzez: “Saskibaloi jokalaria”? 

Hanka luzia
Nola esaten da andaluzez: “Txiskeroa, metxeroa”? 

Zu beroa

Nola esaten da andaluzez: “Festan Pepe galdu zaigu”? 

Ferian jose bila

Nola esaten da andaluzez: “Zomorroa”? 

Ar-mi-arma! 
NOLA ESATEN DA ARABIERAZ?

Nor da Arabiako “Lan ministroa”? 

Ali kate

Nola esaten da arabieraz: “Katarroa kentzeko botika”?  

Jarabia

Nola esaten da arabieraz: “Tiro”? 

Badoala bala

Nola esaten da arabieraz: “Aupa”? 

Al-el-uya

Nola esaten da arabieraz: “Trikitilari”? 

Laja Landakanda

Nola esaten da arabieraz: “Eztabaida”? 

Hala dala ala eztala hala

TXISTEAK (LH)
Paperaren kolorea 

Patxiku Txiki drogerira sartu da: 

· Komuneko papera behar dut. 

· Zer koloretakoa? 

· Ez zait axola. Zuk merkeena emadazu, kolorea nik jarriko diot eta! 

Gurasoengandik kezkatuta

Patioan jolasean dabilela, Patxiku Txikik txikien gelako Ander biziki kezkatuta somatu du izkina batean: 

· Zer duzu Ander? Serio demonio ikusten zaitut. 

· Gurasoek kezkatuta naukate. 

· Gurasoek? Zer dela eta? 

· Olentzero direla uste dute! 

Agintera

Karmele andereñoak esaldia osatzeko eskatu die ikasleei: 

· Ea Patxiku, zuk zer esaldi paratu duzu? 

· Hemen, usain txarra dago!

· Esaldia ez da oso ohikoa baina tira… ondo dago. 

Orain jar ezazu esaldi bera agintera edo inperatiboan. 

· Hau nazka! 

Animalia

Natur zientzietako klasean honako hau galdetu die Karmele andereñoak ikasleei: 

· Ea nork dakien zein den hankak buruan dituen animalia. 

Eta Patxiku Txikik: 

· Nik badakit! Nik badakit! 

Ea bada, Patxiku, erantzun – esan dio andereñoak– 

· Zorria! 

Ariketak
Patxiku Txiki etxera sartu da: 

· Aita, aita…Inor zigortu al daiteke egin ez dituen gauzengatik? 

· Ez noski! Hori injustizia litzateke. 

· Eskerrak, aita! Ez baititut andereñok agindutako ariketak egin. 

Trikuak
Natur Zientzietako orduan daudela, Karmele andereñoa trikuei buruzko azalpenak ematen ari da. Andereñoa arbelara begira dagoela aprobetxatuz, Patxiku Txikik aldamenean duen Alazneri: 

· Alazne, zuk ba al dakizu nola egiten duten txortan trikuek? 

· (…)!! 

· Kontu handiz!

Esaldia ingeleraz

Ingelerako orduan Karmele andereñoa gelan sartu eta zera esan die ikasleei: 

· Gaur hiruna esaldi osatu behar dizkidazue koloreen izenekin. Dena dela, laguntzatxo bat ere emango dizuet eta hiru kolore aipatuko dizkizuet: green, yellow eta pink. Hasi! 

Haur guztiak, beren koadernotan idazten hasi dira. 

· Ea Alazen, zuk zer idatzi duzu? 

· My garden is green, my pen is yellow, miy book is pink. 

Oso ondo Alazne: oso bikain – eta atzeko eserlekuetara begiratuz–. Ander, ea zuk zer jarri duzun…. 

· My mother is green, my submarine is yellow, panther is pink. 

· Tira, tira…esaldiak ez dira oso zuzenak baina ontzat hartuko dizkizut. Ongi. 

Une horretan Karmelek, gelaren atzealdeko izkinean Patxiku Txiki somatu du, besoak altxata. 

· Zuk ere idatzi al dituzu esaldiak, Patxiku? Irakur iezazkiguzu mesedez. 
Patxiku Txiki orduan altxa eta telefonoa hartzen ari den pertsonaren imintzioak eginez: 

– Grreeeeeeeennnnnnnn (telefono hotsa imitatuz). Yelou? (eta telefonoa utziz). Pink! 

Hitz hasierak

Euskarazko eskolan: 

Ea nork esaten didan “K”z hasten den hitz bat? – galdetu du Karmele andereñoak– .

· Nik, nik, nik… – eskua altxatuta deiadarka Patxiku – 

· Esan ezazu bada. 

· Zartagia! 

· Zartagia? Eta non dauka “k” hizkia zartagia hitzak? 

· Kirtenean! 

Fermin Mutiloa


Berehala igarriko diozue, nork kontatu zidan istorio hau. 


Gil jeneralak egunero bildu ohi ditu bere soldaduak patioan goizeko zazpietan, zenbaketa egiteko asmoz. Bart talde berria iritsi zen, eta sodadu gazteak ezagutu nahi ditu. 


Bakoitzaren izena oihukatzen hasi da Gil: 

· Mariano Carvallo! 

· Hemen! 

· Andoni Egaña! 

· Hemen! 

· Fermin Mutiloa! 

· Igurtziko al didak koskobiloa? 

· Zeeerrrrr??!! Fer! Min! Mu! Ti! Lo! A! 

· Igurtziko al didak koskobiloa? 

Gil jeneralak ezin du sinistu entzun berria duena. Tolosako Fermin Mutiloa delakoa, zuzenean kalabozora bidali du astebeterako. Atera eta hurrengo eguenan zenbaketa egiten ari direla: 

· Mariano Carvallo! 

· Hemen! 

· Andoni Egaña! 

· Hemen! 

· Fermin Mutiloa! 

· Igurtziko al didak koskobiloa? 

Atzera kalabozora. Baina oraingoan hilabeterako. Kalabozoan ordea tolosarra zintzo demonio portatzen zen eta Gil jeneralari mutikoak izenarekin konplexuren bat izan dezakeela bururatu zaio: 

· Badakit zer egin, atera eta bihar izena beste era batera esango diot. 

Atera du kalabozotik, eta goizeko zazpietan soldadu guztiak formatuta daudela: 

· Mariano Carvallo! 

· Hemen! 

· Andoni Egaña! 

· Hemen! 

· Mutiloa Fermin! 
· Igurtziko al didak berdin-berdin? 

TXISTEAK (DBH)

Martiztarraren adarrak 


Tolosarrak martiztarra aurkitu du Uzturre mendiaren magalean: txikitxoa, berdeska eta buruan bi adar handi dituela: 

· Zertarako dituzu bi adar handi horiek? – galdetu dio tolosarrak– . 

· Nire etxean zer geratzen den jakiteko dira. 

· Hau marka! Hemen lurrean justu aurkakoa adierazten dute. Etxean zer gertatzen den usaindu ere ez duzula egiten! 

Eulia irentsita

· Zer gertatzen zaio tolosar bati euli bat irensten duenean? 

· Sabelean buruan baino garun handiagoa duela. 

Telegrama 

Tolosako bi ahizpen arteko kontua. Zaragozan ikasten ari den Itziarrek, telegrama bidali dio Leire ahizpari: 

· Leire! Stop. Ez dinat asignatura bakar bat ere aprobatu. Stop. Aita prestatu. 

Handik hiru egunetara jaso du erantzuna: 

· Itziar. Stop. Aita prest zagon. Stop. Horra zihoan. Stop. Orain hi prestatu. 

Aduanan 
Mugazainak On Julian gerarazi du. Maleta ireki eta dena botilez beteta dagoela ikusi du. Deskubrimenduak sortutako poza disimulatu ezinik: 

· Eta? Zer daramazu botila horretan? 

· Lourdesko ura, herriko gaixoak sendatzeko. 

Mugazainak kopeta zimurtuz, botila bat ireki, tragoxka bat hartu eta: 

· Baina hau koinaka da eta! 

· Miraria! Miraria! Miraria! 

Igeltseroaren laguna 


Igeltseroa hil ea gau-bela egiten ari zaizkio. Alargunak, inoiz ikusi ez zuen gizonezko bat somatu du etxeko atarian negar eta negar, hilotza dagoen gelara sartzera ausartu gabe. 


Inguratu eta: 

· Gabon, ni Agustinen alarguna naiz. Ezagutzen al zenuen? 

Ez nuen bada ezagutuko? Besterik ez! – eta gizona negar batean lehertu da–. 

· Lanetik edo? 

· Bai noski! Ni naiz eta aldamioan berarekin zegoena. Bere azken hitzak ere niri zuzendu zizkidan. (Malkoak eta hasperenak). Ezingo ditut sekula ahaztu! 

· Eta zer esan zizun bada nire Agustin maiteak? 

· Geldirik egon hadi kabroi hori! Erori egingo nauk eta! 

Erregistroan 

Tolosako erregistroan: 

· Izena? 

· Nininikolas Zuzuzurutuza. 

· Hitz-motela? 

· Ez hitz-motela gure aita zen eta garai hartako erregistroko arduraduna alu galanta!  

Gazte denborak
Eulia bere eulikumearekin, burusoil baten buru gainean: 

· Nik zure adina nuenean, hemen ikusten duzun guztia baso bat zen. 

Sagu-zaharra

Arratoi batek sagu-zaharra aurkeztu dio beste arratoi bati: 

· Bai itsusia! 

· Arraioa! Baina pilotoa da! 

Iragarkia

Benitaren tabernan iragarki hau irakur daiteke: 

“AHAZTEKO EDATEN BADUZU, HASI BAINO LEHEN ORDAINDU!” 

Nolako senarra nahi? 

Josebak honela galdetu zion Naroari, Donostiako Paseo Berritik paseotxo bat ematen ari ziren egun batean: 

· Zuk zer nahiago zenuke, senar ederra ala burutsua? 

· Ez bata eta ez bestea maitea, zuk ongi dakizu nik zu maite zaitudala. 

Sexuaz


Imanolek, Maddi alabari, elkarrekin paseora joateko gonbitea luzatu dio. Elkarrekin ordu erditxo bat isilik egon ondoren: 

· Maddi, dagoeneko handitzen hasita zaude eta nik uste dut badela garaia sexuari buruz hitz egiten has gaitezen. 

· Bai noski, aita. Zer nahi duzu esplikatzea? 

Sorpresa

Gurasoak 69 delakoa egiten ari direla, Aitor gelara sartu da. Aurrean ikusten ari denarekin seko harrituta: 

· Kontxo, kontxo! Eta zuek psikologoarengana eraman nahi al nauzue azkazalak jaten ditudalako? 

Handienak

Maddik, Jone bere amari: 

· Ama, ama! Gelako titirik handienak dauzkat!

· Eta harritu egiten al zara bosgarren maila sei aldiz errepikatu eta gero? 

